
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
WS মানিক রচনাসমগ্ৰ
ठिन
বাপের বার্ষিক শ্রাদ্ধে মোহন খুব সমারোহ করিল।
দেশে এই তার শেষ সামাজিক কাজ, সে গ্রাম ছাড়িয়া চলিয়া যাওয়ার পরেও বহুদিন যেন মানুষ তার প্রশংসা করে।
আত্মীয়-কুটুম্বোরা আসিল, বন্ধু-বান্ধবেরা আসিল, একটি বৃষ উৎসর্গ করা হইল, নানা জাতের আরও অনেক লোক ছাড়া শুধু ব্ৰাহ্মণই ভোজন করিল সাড়ে সাতশো, দু হাজার কাঙালির পেট জীবনে হয়তো এই প্ৰথম অথবা দ্বিতীয়বার ভরার মতো ভরিয়া গেল।
চিন্ময় আসিয়া তিনদিন থাকিয়া গেল। এত টাকা খরচ করিয়া বাপের শ্রাদ্ধে এমন সমারোহ করিয়াও বন্ধুর কাছে সে কিন্তু প্ৰশংসা পাইল না।
চিন্ময় স্পষ্টই বলিল, লোকজন খাওয়াচ্ছ তাতে কিছু বলার নেই। বাজে ব্যাপারে বাড়াবাড়ি করে এত টাকা নষ্ট করার মানে হয় ?
না করলে লোকে নিন্দা করবে। আত্মীয়েরা সকলে বিদায় নেওয়ার আগেই মোহন আর একবার কলিকাতায় গেল। টেবিল, চেয়ার, সোফা, আলমারি, কাচ ও চিনা মাটির বাসন, কাপেট, পর্দা, আলো, পাখা ইত্যাদি অনেক রকম জিনিস কিনিয়া ভাড়াটে বাড়িটি ছবির মতো সাজাইয়া ফিরিয়া আসিল ।
দেশের বাড়ি হইতে সেকেলে জমকালো চেহারার তিনটি খািট আর বাছা বাছা কয়েকটি আসবাব ও জিনিস কেবল নেওয়া হইবে। বাকি অধিকাংশই গ্ৰাম্যতাদোষে দুষ্ট। শহরের সে বাড়িতে সেগুলি মানাইবে না।
লাবণ্যশ্ৰী চোখ বড়ো বড়ো করিয়া বলিল, বাকসো নেব না ? নেব। কিন্তু খাটের নীচে ঘরের কোণে পাহাড় করে রাখতে পাবে না। সব একটা গুদাম ঘরে থাকবে।
একটা রুমাল বার করতে গুদাম ঘরে যাব ? সর্বদা যা দরকার, সে সব কি আর বাকসে থাকবে ? বুমাল থাকবে তো ড্রেসিং টেবিলের ড্রয়ারে, আরও অনেক কিছু থাকবে। ড্রেসিং টেবিলটা কিনেছি তোমার জন্যে।--
স্বামীর পছন্দে। কিন্তু লাবণ্যশ্ৰীীর একেবারেই বিশ্বাস নাই। একবারটি আমায় দেখিয়ে কিনলে পারতে। সত্যি বড়ো ব্যস্তবাগীশ মানুষ তুমি ! লাবণ্যের রূপে এমন একটা কোমলতা আছে যে দেখিলে চোখ জুড়াইয়া যায়। দুঃখের বিষয়, তার বড়ো জমকালো রঙিন শাড়ি পরার শখ, ঘষিয়া মজিয়া ক্ৰিম-পাউডার দিয়া বুপকে তীক্ষ করার দুরন্ত সাধ। প্রক্রিয়াটা মোহন পছন্দ করে কিন্তু ফলটা তাকে দমাইয়া দেয়। সন্ধ্যা কীভাবে প্রসাধন করিত সে জানে না, মনে হইত উজ্জ্বল হইয়াও মুখখানা যেন তার কোমল হইয়াছে। অল্প প্রসাধনের পরে লবণ্যের মুখখানা শুধু চকচকে হয়, শ্ৰী থাকে না। হয়তো লাবণ্যের মুখ সন্ধ্যার মুখ নয় বলিয়া। অথবা হয়তো নিজের রূপকে ঘষামাজ করার কলা কৌশল লাবণ্য জানে না। তবু বৃপ যে ভারে কাটে না লাবণ্যের ধারে কাটে, এটা জানা থাকায় মোহন মুখ মাজাঘষার চেষ্টায় স্ত্রীকে প্রশ্রয় দেয়, উৎসাহও দেয়।
শহরে যাইতে লাবণ্যেরও খুব আগ্রহ এবং উৎসাহ । ধরিতে গেলে তার পরাধীন বধুজীবনের অস্ত হইয়াছে, মোহন কর্তা হওয়ার সঙ্গে সঙ্গে সেও সংসারের কত্রী হইয়াছে, রাজ্যাভিষেকের সঙ্গে সঙ্গে রাজার ছেলের বউ যেমন রানি হয়।

		 এই পাতা শেষ সম্পাদিত হয়েছে ১৮:৪০টার সময়, ২৮ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

